
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

যাদৃশী বাসনা তাদৃশী ঘটনা ।
৩১৯


বিস্মৃত হইলি আমার এতদবস্থাতেও তোর দয়া হইল না? কিন্তু রাজপুরুষগণ তাঁহার বাক্যে মনোযোগ করিল না, তাহারা বলিল আমাদের এ সকল কথায় কর্ণপাত করিবার প্রয়োজন কি? এই বলিয়া বলে ধারণ পূর্ব্বক তৎক্ষণাৎ সে স্থান হইতে লইয়া গেল। সে ব্যক্তি গমন কালে বাইওলাকে সিবাস্কিন বলিয়া সম্বোধন করত সাক্রোশ বচনে বলিতে লাগিলেন ভাল তোর ব্যবহার মনে রহিল। বাইওলা আপনার প্রতি সিবাস্তিন সম্বোধন শ্রবণে বিস্ময়াপন্ন হইলেন এবং তাহার বিশেষ যত্ন হইল তথ্য জিজ্ঞাসা করেন কিন্তু রাজপুরুষেরা সেই ব্যক্তিকে লইয়া সত্বর গমন করাতে অনুসন্ধান করিতে পারিতেন না। আপনি আপনার মনে বিতর্ক করিতে লাগিলেন বোধ হয় ঐ অপরিচিত ব্যক্তি অবয়ব সাদৃশ্যে আমার সহোদর ভাবিয়া আমাকে ঐ প্রকার সম্বোধন করিয়া গেলেন অনুমান করি তাহা কর্তৃক ভাতার জীবন রক্ষা হইয়া থাকিবেক। বস্তুতঃ সেই ব্যক্তি তাঁহার সহোদরের জীবন দাতা। তাহার নাম আন্তোনিও, তিনি এক অর্ণবযানের কর্ণধার ছিলেন। সিবাস্তিন যৎকালে সমুদ্রোপরি মাস্তুল সঙ্গে ভাসিয়া ক্লান্ততা প্রযুক্তি নিমগ্ন প্রায় হন তখন তিনি তাহার প্রতি দয়া প্রকাশ করিয়া স্বীয় পোতমধ্যে তুলিয়া লয়েন এবং তাহাকে আশ্রয় প্রদান পুরঃসর স্বনিকটে রাখিয়া প্রতিপালন করেন যেখানে গমন করিতেন সেই স্থানেই সমভিব্যাহারে লইয়া যাইতেন। সিবাস্তিন অর্সিনো নৃপতির রাজসভা দর্শনের মানস প্রকাশ করতে তাঁহাকে সঙ্গে নাইয়া ইলাইরা নগরে আসিয়াছিলেন। পরন্তু তিনি নাবিক যুদ্ধে মহারাজ অসিনোর ভ্রাতৃ পুলকে আঘাতি করিয়াছিলেন ইহাতে নিশ্চয়। জানিতেন রাজপুরুষদের কর্তৃক ধৃত হইলে ঐ দোষের কারণ দারুণ সঙ্কটে পড়িবেন স্নেহ বশতঃ সিবাস্তিনের অনুরোধে ইলাইরা নগরে আসাতে তাহাই ঘটিল রাজপুরুষেরা তাহাকে ধরিয়া কারাবৃত করিল।

		 এই পাতা শেষ সম্পাদিত হয়েছে ১৬:২২টার সময়, ১২ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

